
ప్రశ్న 339: జీవితంలో నాలుగు పురుషార్థా లు
సెప్టెంబర్ 28, 2024

ఈ ఉద్ధరణ ప్రొ . అనిల్ కుమార్ గారి సత్యోపనిషద్, పేజీలు 151-156 నుండి తీసికొనబడినవి.

స్వామి! పురుషార్థా ల గురించి వింటుంటాం. అవి పొ ందడం ఎలా?

భగవాన్: మన విద్యార్థు లకు “the 4 F’s” గురించి తరచూ చెప్తు ంటాను. మొదటి F - ‘Follow the Master.’
ధర్మమే మీ master. ధర్మమును ఎల్లప్పుడూ పాటించాలి. మీరు చేసే ప్రతి పని ధర్మమైనదిగా ఉండాలి. ధర్మో
రక్షతి రక్షితః, ధర్మమును రక్షిస్తే , అదే ధర్మము మిమ్మల్ని తిరిగి రక్షిస్తు ంది. మీరు మానవులు కనుక మానవ
ధర్మమును పాటించాలి. దానవ ధర్మమును పాటించకూడదు.

రెండవ F - ‘Face the devil.’ ఇక్కడ devil ఎవరు? ధర్మము master అయితే, అర్థము devil. అర్థము
కొరకు ఎంతో మంది ఎన్నో రకాలుగా కష్టపడుతుంటారు. ధనము కొరకు అధర్మము, అవినీతితో కూడిన
పనులు ఎన్నో చేస్తు ంటారు. ధనమూలమిదంజగత్ అనుకుంటుంటారు కానీ జగత్తు ధర్మంపై ఆధారపడి
ఉంటుంది. ధర్మమూలమిదంజగత్. ధర్మముతో ధనమును సంపాదించాలి, అధర్మముతో కాదు.

మూడవ F - ‘Fight to the end.’ చివరి వరకూ fight చేయవలసిన శత్రు వు ఎవరు? అదే కామము.
కామములన్నీ మాయం అయ్యేంత వరకూ పో రాడుతూనే ఉండాలి.

ఒక సారి దక్షిణామూర్తి ఒక సముద్రపు ఒడ్డు న నడుస్తూ పో తున్నాడు. ఎగసి పడే అలలు ఒక చిన్న గడ్డి
పరకను ఒడ్డు కి నెడుతూ కనిపించింది. ఆ చిన్న గడ్డిపో చను నెట్టడానికి సముద్రము అంతంత పెద్ద అలలు
పంపడం చూసి బాధ పడ్డా డు. “ఈ సముద్రా నికి ఎంత గర్వం. ఒక చిన్న గడ్డిపో చను కూడా భరించలేకున్నది,”
అనుకున్నాడు. అప్పుడు సముద్రు డు పైకి వచ్చి నమస్కరించి, ఎంతో వినయంతో, “మహర్షి, నేను చేసింది
తప్పు కాదు. నాకు గర్వం అని నిందలు మోపకండి. నాకు గర్వం లేదు. నాలో చిన్న లోపం కూడా
ఉండకూడదు. అందుకే నా అలలు దానిని నెట్టివేసినవి. అంతే కాని ద్వేషం, శత్రు త్వం వల్ల కాదు,” అని
చెప్పాడు. ఇదే ‘Fight to the end’ అనే దానికి అర్థం.

ఇక నాల్గ వ F - ‘Finish the game.’ ఇక్కడ ‘game’ అంటే ఏమిటి? జీవితమే ఒక ఆట. జీవితమనే ఆట
ఎప్పుడు finish అవుతుంది? మోక్షం లభించినప్పుడు అంతం అవుతుంది. కనుక నాలుగు పురుషార్థా లలో
మోక్షం అనేది చివరి పురుషార్థం.

ఇక్కడ ఒక ముఖ్యమైన విషయం గుర్తించాలి. నాలుగు పురుషార్థా లలో ధర్మం అనేది ‘Follow the master’,
అర్థం అనేది ‘Face the devil’, కామం అనేది ‘Fight to the end’, మోక్షం అనేది ‘Finish the game.’

మొదటిది ధర్మం, నాల్గ వది మోక్షం. మధ్యలో రెండవది, మూడవది అర్థం, కామం. అంటే అర్థమును ధర్మంతో
సంపాదించాలి. అప్పుడు కామమును నాల్గ వ పురుషార్థమైన మోక్షమును పొ ందడానికి మాత్రమే వాడాలి.

కనుక ‘the four Fs’ ఈ నాలుగు పురుషార్థములతో సమానం. ఈ నాలుగే కాక ఇంకో పురుషార్థం కూడా
ఉంది. అయిదవ పురుషార్థం జీవిత పరమార్థమైన ప్రేమ.

Love is God.
God is love, hence,

Live in Love.

ప్రేమ ఉంటే సాధించ లేనిది ఏది లేదు!

స్వామి!మీ ప్రా ప్తి కి పాత్రు లవడానికి మాలో ఏమి ఉండాలి?

భగవాన్: మీలో ఉండవలసిన ముఖ్యమైనది శ్రద్ధ . దానితో జీవితంలో ఏదైనా సాధించవచ్చు. ఎవరి మీదనైనా,
ఏ విషయము పైననైనా మీకు నమ్మకం ఉంటే వారిమీద మీకు శ్రద్ధ ఉంటుంది. మీకు స్వామిపై ఎంతో శ్రద్ధ
ఉంది కనుక పరిగెత్తు కొని వచ్చి ముందు లైనులలో స్వామి పాదాల దగ్గర కూర్చోవడానికి ప్రయత్నిస్తా రు
కదా? ప్రొ ద్దు న్న పూట మౌనంగా స్వామి రాక కొరకు ఎంతో ఆతృతతో వేచి ఉంటారు. స్వామి కారు శబ్దం
చిన్నది వచ్చినా స్వామి వస్తు న్నట్లు వెంటనే తెలిసిపో తుంది మీకు. ఆ సమయంలో ఎవరు కనిపించినా
స్వామి రాక గురించి సమాచారం తెలుపుతారని వేచి చూస్తా రు. కారణం ఏమిటి? మీకు స్వామిపై ఉన్న శ్రద్ధయే
కారణం. మీకు స్వామిపై శ్రద్ధ లేకుంటే మీ ఎదుట నిల్చున్నా మీరు చూసుకోరు.

స్వామి!మాయ అంటే ఏంటో దయ చేసి వివరించండి.

భగవాన్: మాయ అనేదే లేదు. ఉండేది ఒక్కటే బ్రహ్మ. మాయ అనేది మీ భ్రమ, అంతే. ఉండేది బ్రహ్మ ఒక్కటే.
దేహాభిమానం మీ భ్రమ, అదే మాయ.

ఒక చిన్న ఉదాహరణ: అక్కడ ఒక పెద్ద చెట్టు , దాని కింద నీడ కనిపిస్తు ంది కదా? ఆకులు, కొమ్మలు వల్ల నీడ
పడుతుంది. చెట్టు పై ఎండ పడినప్పుడు చెట్టు కింద నీడ పడుతుంది. ఇక్కడ ఒక ముఖ్యమైన విషయం
గమనించాలి. చెట్టు పైన నీడ లేదు. అంటే ఎండ ఉండే చోటు నీడ ఉండదు. కారణం ఏమిటి? చెట్టు కి ఉన్న
ఆకులు, కొమ్మలు వల్ల నీడ ఏర్పడింది. సూర్యుడు బ్రహ్మ అయితే, చెట్టు జీవితం. ఆకులు, కొమ్మలు
మమకారములు, కోరికలు. అవియే నీడ, అనగా మాయకు కారణం. ఆకులు, కొమ్మలు లేకుంటే నీడ ఉండే
ప్రశక్తే లేదు. కనుక మాయ అనేది లేదు. అది మీ భ్రమ మాత్రమే.

స్వామి!మాయను జయించడం ఎలా?

భగవాన్: మాయ అనేదే లేదు. అది మీరు పుట్టించినది. అసలు మాయ అనేది లేకుంటే జయించడానికి
ఏముంది?

రాత్రి పూట త్రా డుని చూసి పాము అనుకొని భయపడతారు. తర్వాత తరచి చూస్తే అది పాము కాదు, త్రా డు
అని తెలుసుకుంటారు. ఇక్కడ రెండు విషయాలు గుర్తించాలి. మీ భయం పో గొట్టడానికి పాము
మాయమైపో లేదు, త్రా డు క్రొ త్త గా రాలేదు. త్రా డు త్రా డుగానే ఉంది. మీరే త్రా డుని చూసి పాము అనుకొని భ్రమ
పడ్డా రు. అదే విధంగా, బ్రహ్మ లేక ఆత్మ ఒక్కటే సత్యం. మిగతా అంతా మీ భ్రమ మాత్రమే.

స్వామి! మాయ నుండి ఎవ్వరూ తప్పించుకోలేరు అంటారు. అందరూ మాయకు వశం అవుతారు. కనుక
మానవుడు మాయలో పడతాడు. మాయ అంటే ఏమిటో తెలుసుకొన్న మనిషి, మాయ లోంచి బయటపడిన
తర్వాత,మళ్ళీ అదే మాయలో ఎందుకు పడతాడు?

భగవాన్: చీకటి పడినప్పుడు వెలుతురు ఏమైంది? ఎక్కడికి వెళ్ళింది? అదే విధంగా, వెలుతురు ఉన్నప్పుడు
అంతవరకూ ఉన్న చీకటి ఎక్కడికి పో యింది? వెలుతురు లేకపో వడమే చీకటి. చీకటి ఎక్కడికో పారిపో దు.
వెలుతురు ఉన్నందు వల్ల చీకటిని చూడము. దీపం ఆర్పేస్తే , మళ్ళీ మునుపటి వలె చీకటి ఉంటుంది. ఇక్కడ
వెలుతురు అనేది జ్ఞా నం. చీకటి అనేది మాయ, లేక అవిద్య. ఆ చీకటిని పో గొట్టడానికి ఒక్కటే చేయాలి, అది
దీపం వెలిగించడం.

ఒక సారి జ్ఞా నం అనే వెలుతురు వచ్చిన తర్వాత మళ్ళీ అజ్ఞా నం అనే చీకటి ఎందుకు వస్తు ంది అనేది నీ ప్రశ్న.

ఒక చిన్న ఉదాహరణ: చాలా మంది బస్సులో ప్రయాణిస్తా రు. ఆ బస్సు మట్టి రోడ్డు లో వేగంగా పొ తే బస్సు
వెనకాల దుమ్ము లేస్తు ంది. కానీ బస్సు ఆగిన వెంటనే ఆ దుమ్మంతా వచ్చి లోపల పడుతుంది.

అదే విధంగా మానవ జీవితం బస్సు వంటిది. సాధన అనే ప్రయాణంలో ఉన్నంత వరకూ మాయ అనే దుమ్ము
వెనకాల పడి ఉంటుంది. కానీ జీవితం అనే బస్సు ఆగిన వెంటనే, మాయ అనే దుమ్ము మళ్ళీ జీవితంలోకి
ప్రవేశిస్తు ంది. కనుక సాధన చేస్తు న్నంత కాలం మాయయొక్క ప్రభావం ఉండదు. సాధన ఆపిన వెంటనే మీరు
మళ్ళీ మాయలో పడిపో తారు.

కనుక జీవితంలో మాయ యొక్క ప్రభావం నుండి తప్పించుకున్నామని అనుకోలేరు. నిత్య సాధన దానికి
సహాయపడుతుంది.

ప్రొ . అనిల్ కుమార్ గారు వచ్చే వారం మరి కొన్ని స్వామి ఉపదేశాలు మనకి చెప్తా రు. ధన్యవాదములు.

ఓం సాయి రామ్

